
ᑲᐱᒥᐧᐃᑐᐧᐊᒡ ᑭᑭᓄᔥᑲᒪᑫᐧᐃᓇᓐ ᐧᐃᑐᑲᑫᐧᐃᓐ

ᒥᑕᔥ ᐅᐅᒪ ᑲᐱᒥᐧᐃᑐᐧᐊᒡ ᑭᑭᓄᔥᑲᒪᑫᐧᐃᓇᓐ ᐧᐃᑐᑲᑫᐧᐃᓐ ᑲᐃᒋᑲᑌᒡ, ᐧᐊᐊ ᐅᓐᑌᕆᐅ ᐅᑭᒪᐧᐃᓐ ᐅᑐᒋ ᐧᐃᑕᓄᑭᒪᓐ ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ, 
ᐊᓄᑭᐊᑲᓇᒃ ᑲᔦ ᑕᔥ ᐃᑯ ᑕᔑᑫᐧᐃᓇᓐ ᐁᓇᓇᑕᐧᐊᐸᑕᒧᐧᐊᒡ ᐊᓂᓐ ᑫᑭᐃᔑ ᐧᐃᒋᒋᑲᑌᑭᐸᓐ ᐊᓂᑦ ᐊᓄᑭᐧᐃ ᐱᒥᐧᐃᒋᑫᐧᐃᓇᓐ ᑲᐊᓂ ᐊᒋᐧᐃᓭᑭᓐ ᑲᔦ ᑲᐊᓂ 
ᑭᐸᐃᑲᑌᑭᓐ.

ᐅᑭᒪᐧᐃᓂᒃ ᐃᑕᔥ ᐅᒋᐊᓄᑲᒋᑲᑌᐧᐊᓐ ᑲᔦ ᐅᓐᒋᐸᑭᑎᓇᑲᓂᐧᐃ ᔓᓂᔭᐧᐃ ᐧᐃᑐᑲᑫᐧᐃᓐ ᑫᐊᐸᒋᐊᐧᐊᒡ ᑲᐱᒥᐧᐃᑐᐧᐊᒡ ᑭᑭᓄᔥᑲᒪᑫᐧᐃᓇᓐ ᐧᐃᑐᑲᑫᐧᐃᓐ 
ᑲᐃᔑᐊᐱᑕᒪᑫᐧᐊᒡ, ᒥᑕᔥ ᐃᐃᒪ ᐯᐸᑲᓐ ᐧᐃᑐᑲᑫᐧᐃᓇᓐ ᑲᐅᑎᓂᑫᑕᒪᐧᐊᑲᓂᐧᐃᐧᐊᒡ ᐊᓄᑭᐊᑲᓇᒃ, ᑕᑯ ᑲᔦ ᐁᓇᓇᑕᐧᐊᐸᒋᑫᑕᒪᐧᐊᑲᓂᐧᐃᐧᐊᒡ ᐊᓄᑭᐧᐃᓇᓐ, 
ᑭᑭᓄᐊᒪᑯᐧᐃ ᑲᔦ ᐊᓄᑭᐧᐃ ᑭᑭᓄᔥᑲᒪᑫᐧᐃᓇᓐ ᑲᔦ ᐊᓄᑭᐧᐃ ᑭᑭᓄᐊᒪᑯᐧᐃ ᐧᐃᓐᑕᒪᑫᐧᐃᓇᓐ, ᑎᐱᓇᐧᐁ ᐊᓱᔥᑲᒪᑫᐧᐃᓐ ᒥᓇᑲᓂᐧᐃᐧᐊᒃ ᐊᓄᑭᐊᑲᓇᒃ ᑭᔥᐱᓐ 
ᑲᓴᓇᑭᐃᑯᐧᐊᒡ ᐅᑕᓄᑭᐧᐃᓂᐧᐊ ᑲᑭᐧᐊᓂᑐᐧᐊᒡ, ᐧᐃᓐᑕᒪᑫᐧᐃᓐ ᔓᓂᔭᓂᒃ ᐃᓇᑫ ᑲᔦ ᐧᐃᓐᑕᒪᑫᐧᐃᓐ ᐊᓂᐣ ᐁᑐᒋᑲᑌᒃ ᑲᐧᐃ ᒪᒋᑕᓂᐧᐊᒃ ᐊᓄᑭᐧᐃ ᐱᒥᐧᐃᒋᑫᐧᐃᓐ.

ᐅᐅᒪ ᐧᐃᒋᐃᐧᐁᐧᐃᓂᒃ ᑲᐧᐃᐣ ᐧᐃᓇᐧᐊ ᐅᐅᒪ ᒋᐅᒋ ᐧᐃᒋᐊᑲᓂᐧᐃᐧᐊᒡ ᑎᓄᑲᓐ ᐃᐃᒪ ᑲᐃᔥᐯᑕᐧᑲᑭᓐ ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ ᑎᓄᑲᓐ ᑭᑭᓄᐊᒪᑎᐧᐃᑲᒥᑯᒃ 
ᑲᐃᔑᐊᐱᑕᒪᑫᐧᐊᒡ, ᑭᒋᐊᑯᓯᐧᐃᑲᒥᑯᓐ ᑲᔦ ᐅᑌᓇᐧᐃᑭᒪᑲᒃ ᑲᐃᔑᐸᐸᒥᓯᐧᐊᒡ.

ᐁᑯᓀᓐ ᑎᓄᐧᐃ ᐧᐃᑐᑲᑫᐧᐃᓇᓐ ᑲᐊᔭᒪᑲᑭᓐ ᐅᐅᒪ?

ᐅᑯᐧᐁᓂᐧᐊᒃ ᐃᑕᔥ ᑲᐱᒥᐧᐃᑐᐧᐊᒡ ᑭᑭᓄᔥᑲᒪᑫᐧᐃᓇᓐ ᐧᐃᑐᑲᑫᐧᐃᓐ ᐧᐊᐧᐃᑕᒪᑫᐧᐊᒃ ᑲᔦ ᔓᓂᔭᐧᐃ ᐧᐃᑐᑲᑫᐧᐃᓂ ᐅᓐᑎᓂᑫᑕᒪᑫᐧᐊᒃ ᑲᐱᓇᓇᑐᔥᑲᒧᐧᐊᒡ ᐊᐧᐃᔭᒃ 
ᐅᐅᒪ ᒋᐅᒋ ᐧᐃᒋᐊᐊᑲᓂᐧᐃᐧᐊᒡ ᐊᓂᓐ ᑫᐊᓂᔑ ᐧᐃᒋᐃᑎᓱᐧᐊᒡ ᑲᑭᐧᐊᓂᑐᐧᐊᐸᓐ ᐅᑕᓄᑭᐧᐃᓂᐧᐊ. ᒥᑕᔥ ᑲᔦ ᐁᐃᔑᒋᑫᐧᐊᒡ ᐅᑐᒋᐧᐃᑐᑲᐧᐊᐧᐊᓐ 
ᑲᐱᓇᓇᑐᔥᑲᒧᐧᐊᒡ ᒋᐧᐃᒋᐃᐧᑕ ᒋᓇᓇᑕᐧᐊᐸᒋᑫᑕᒪᐧᐃᐧᑕ ᐊᓂᓐ ᐁᔑᓇᓄᑌᓭᐧᐊᒡ ᑲᔦ ᐊᓐᑎ ᑫᑭᐅᒋ ᐱᒥ ᐧᐃᑐᑲᐧᐊᑲᓂᐧᐃᐧᐊᐸᓐ, ᑕᑯ ᑲᔦ 
ᒋᐧᐊᐧᐃᑕᒪᐧᐊᑲᓂᐧᐃᐧᐊᒡ ᐁᑯᓀᓐ ᐊᓄᑭᐧᐃᓇᓐ ᑲᐊᔭᒪᑲᑭᓐ, ᐊᓐᑎ ᑫᑭᐅᑎᓇᒧᐧᐊᐸᓐ ᑭᑭᓄᐊᒪᑫᐧᐃᓂ ᑲᔦ ᐊᓂᓐ ᑫᐃᔑᒋᑫᐧᐊᒡ ᒋᐅᓐᑎᓇᒧᐧᐊᒡ ᐊᓄᑭᐧᐃ 
ᑲᔥᑭᐅᐧᐃᓂ. ᒥᑕᔥ ᐁᓇᐸᑎᓯᐧᐊᒡ ᐅᑯᐧᐁᓂᐧᐊᒃ ᑲᐧᐃᑐᑲᑫᐧᐊᒡ ᒪᔭᒻ ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ ᑲᔦ ᐊᓄᑭᐊᑲᓐ ᒋᐸᐸᒥᓯᐧᐊᒡ ᐅᐅᒪ ᑲᐊᓄᑲᑌᒃ ᐧᐃᑐᑲᑫᐧᐃᓐ.

ᐊᓄᑭᐊᑲᓇᒃ ᑲᔦ ᐅᑕᓄᑭᐧᐃᓂᐧᐊᒃ ᑲᑭᐅᒋᐸᑭᑎᓂᐧᑕ ᐅᐧᐃᑐᑲᑯᐧᐃᓂᐧᐊ

ᒥᐅᒪ ᑲᔦ ᐁᐅᒋ ᐧᐃᑐᑲᐧᐃᑕ ᐊᓄᑭᐊᑲᓇᒃ ᐅᑕᓄᑭᐧᐃᓂᐧᐊᒃ ᑲᑭᐅᒋᐸᑭᑎᓂᐧᑕ ᒋᑭᑫᑕᒧᓂᐧᑕ ᐊᓂᓐ ᒣᔥᐧᑲᒡ ᑫᑭᐃᔑᒋᑫᐧᐊᐸᓐ ᑲᔦ ᒋᐊᓂ ᐧᐊᐧᐁᓇᒋᑫᐧᐊᒡ ᑯᑕᒃ 
ᐊᓄᑭᐧᐃᓂ ᒋᓇᓇᑕᐧᐊᐸᑕᒃ ᐅᐅᒪ ᐊᐱᑕᒪᑫᐧᐃᓂᒃ ᒋᐅᒋ ᐧᐃᑐᑲᐧᐊᑲᓂᐧᐃᒡ. ᐅᐅᒪ ᑕᔥ ᑲᐃᔑᐊᐱᑕᒪᑫᐧᐊᒡ ᑭᐅᑎᓇᑲᓂᐧᐃᐧᐊᒃ ᐊᓄᑭᐧᐃᑲᒥᑯᒃ ᑲᑭᐅᒋ 
ᐸᑭᑎᓂᐧᑕᐸᓐ ᑕᑯ ᑲᔦ ᑲᓂᑲᓂ ᐱᒥᐧᐃᑐᐧᐊᒡ ᑲᔦ ᑲᐅᒋᒪᒪᐧᐃᓄᐧᐊᒡ ᐊᓄᑭᐊᑲᓇᒃ ᐃᐃᒪ ᐊᓄᑭᐧᐃ ᐱᒥᐧᐃᒋᑫᐧᐃᓂᒃ.

ᐧᐃᓇᐧᐊ ᑕᔥ ᐅᐅᒪ ᑲᐊᐱᑕᒪᑫᐧᐊᒡ ᐅᑐᒋᐅᐧᐊᐧᐁᓇᑐᓇᐧᐊ ᑫᑯᓇᓐ ᐃᑯ ᐧᐃᑐᑲᑫᐧᐃᓇᓐ ᑫᑭᐃᔑ ᐧᐃᑐᑲᐧᐊᑲᓂᐧᐃᐧᐊᐸᓐ ᐊᓄᑭᐊᑲᓇᒃ ᑕᑯ ᑲᔦ 
ᐁᓇᓇᑕᐧᐊᐸᒋᑫᑕᒪᐧᐃᐧᑕ ᐊᓄᑭᐧᐃᓇᓐ, ᑭᑭᓄᐊᒪᑫᐧᐃᓐ ᑲᔦ ᐊᓄᑭᐧᐃ ᑭᑭᓄᔥᑲᒪᑫᐧᐃᓇᓐ ᑲᔦ ᐊᓄᑭᐧᐃ ᑭᑭᓄᐊᒪᑫᐧᐃ ᐧᐃᓐᑕᒪᑫᐧᐃᓇᓐ, ᑎᐱᓇᐧᐁ ᐊᓱᔥᑲᒪᑯᐧᐃᓐ 
ᒥᓇᑲᓂᐧᐃᐧᐊᒃ ᐅᑕᓄᑭᒃ ᑭᔥᐱᓐ ᑲᓴᓇᑭᐃᑯᐧᐊᒡ ᑲᑭᐧᐊᓂᑐᐧᐊᐸᓐ ᐅᑕᓄᑭᐧᐃᓂᐧᐊ, ᐧᐃᓐᑕᒪᑫᐧᐃᓐ ᔓᓂᔭᓂᒃ ᐃᓇᑫ ᑲᔦ ᐧᐃᓐᑕᒪᑫᐧᐃᓐ ᐊᓂᓐ ᐁᑐᒋᑲᑌᒃ ᑲᐧᐃ 
ᒪᒋᒋᑲᑌᒃ ᐊᓄᑭᐧᐃ ᐱᒥᐧᐃᒋᑫᐧᐃᓐ. 

ᑕᔑᑫᐧᐃᓇᓐ ᑲᐅᒋ ᐧᐃᒋᒋᑲᑌᑭᓐ

ᐅᑯᐧᐁᓂᐧᐊᒃ ᐃᑕᔥ ᑲᐱᒥᐧᐃᑐᐧᐊᒡ ᑭᑭᓄᔥᑲᒪᑫᐧᐃᓇᓐ ᐧᐃᑐᑲᑫᐧᐃᓐ ᑲᐃᔑᐊᐱᑕᒪᑫᐧᐊᒡ ᐅᑐᒋ ᐧᐊᐧᐃᒋᑐᓇᐧᐊ ᑕᔑᑫᐧᐃᓇᓐ ᐧᐁᑎ ᓂᑲᓐ ᒋᐃᓇᐱᓇᓂᐧᐊᒃ 
ᐁᑯᓀᓐ ᑎᓄᐧᐃ ᒪᒋᑕᐧᐃᓇᓐ ᑫᑭᐊᓂ ᑯᒋᒋᑲᑌᑭᓐ ᑲᔦ ᑲᐊᓂᔑ ᐸᐸᑲᓂᔥᑲᒪᑲᑭᓐ ᐊᓄᑭᐧᐃ ᐱᒥᐧᐃᒋᑫᐧᐃᓇᓐ. ᐅᐅᒪ ᑕᔥ ᐊᐱᑕᒪᑫᐧᐃᓂᒃ ᐃᔑᐸᐸᒥᓯᐧᐊᒃ ᐱᑯ 
ᐊᓐᑎ ᐯᐸᑲᓐ ᑕᔑᑫᐧᐃᓂᒃ ᑲᐃᔑᐸᐸᒥᓯᐧᐊᒡ. ᓇᓇᑕᐧᐊᐸᒋᑫᑕᒪᑫᐧᐊᒃ ᐊᓄᑭᐧᐃᓇᓐ ᑭᔥᐱᓐ ᐅᑕᓄᑭᐧᐃᓂᐧᐊᒃ ᑲᑭᐅᒋ ᐸᑭᑎᓂᐧᑕ ᑎᓄᑲᓐ ᐃᐃᒪ ᐊᓄᑭᐧᐃᑲᒥᑯᒃ 
ᐁᑭᐊᒋᐧᐃᓂᑲᑌᒃ ᑫᒪ ᐃᐃᒪ ᒋᐃᔑᑕᐧᑭᐧᐊᒡ ᐊᓂᓐ ᑲᐧᐃᐃᔑ ᒪᒋᑕᑐᐧᐊᒡ ᐯᐸᑲᓐ ᑫᑯᓇᓐ ᑫᒪ ᑲᔦ ᐊᓂᓐ ᑫᐃᔑ ᐱᒥᐧᐃᑐᑲᐃᐧᑕ ᒋᐅᑎᓇᒪᐧᐃᐧᑕ ᐸᑲᓐ 
ᐃᓇᓄᑭᐧᐃᓇᓐ ᒋᐱᒥᐧᐃᑐᐧᐊᒡ.

ᑲᐅᒋ ᐸᐱᑭᔑᐊᐱᑕᒧᐧᐊᒡ ᐊᓱᔥᑲᒪᑫᐧᐃᓇᓐ

ᐃᐃᒪ ᐅᒋᐧᐊᐧᐃᑕᓄᑭᒥᑎᐧᐊᒃ ᑭᒋᐊᓄᑭᐧᐃ ᐱᒥᐧᐃᒋᑫᐧᐃᓇᓐ ᑲᐃᔑᐊᓄᑭᐧᐊᒡ, ᐊᓄᑭᐊᑲᓇᒃ ᒪᒪᐧᐃᓄᐧᐃᓇᓐ, ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ ᑲᔦ ᑲᐅᒋᒪᒪᐧᐃᓄᐧᐊᒡ, 
ᐅᑯᐧᐁᓂᐧᐊᒃ ᑕᔥ ᑲᐅᒋ ᐸᐱᑭᔑᐊᐱᑕᒧᐧᐊᒡ ᐊᓱᔥᑲᒪᑫᐧᐃᓇᓐ ᐅᑭᒪᒋᑐᓇᐧᐊ ᒋᐅᒋ ᓇᓇᑐᓇᒧᐧᐊᒡ ᐁᑯᓀᓐ ᑎᓄᐧᐃ ᐃᓇᓄᑭᐧᐃ ᑫᑯᓇᓐ ᑲᐃᔑ ᓇᓄᑌᓭᑭᓐ. 
ᑲᔦ ᑕᔥ ᑲᐃᔑ ᐊᓐᑕᐧᐁᑕᐧᑲᑭᓐ ᒋᐃᔑᐸᑲᓂᓭᒋᑲᑌᑭᓐ ᐧᐃᓇᐧᐊ ᑕᔥ ᐅᑲᐊᓂ ᐊᓄᑭᑕᓇᐧᐊ ᒋᐅᒋ ᒪᒪᐧᐃᓇᒧᐧᐊᒡ ᐅᓐᑎᓂᑫᐧᐃᓇᓐ ᑲᔦ ᒋᓇᓇᑐᓇᒧᐧᐊᒡ ᑫᐃᔑ 
ᐅᓇᒋᑫᓇᓂᐧᐊᒃ ᐃᐃᒪ ᒥᓯᐧᐁ ᑲᐃᓂᑯᐧᑲᒃ ᐊᓄᑭᐧᐃᓂᒃ.

ᐊᐧᐁᓀᓐ ᐅᐧᐁᓂ ᑫᑭᐅᑕᐱᓇᑭᐸᓐ?

ᑲᑭᐸᑭᑎᓇᑲᓂᐧᐃᐧᐊᒡ ᐊᓄᑭᐊᑲᓇᒃ ᑲᐅᒋᐧᐃᑐᑲᐧᐃᐧᑕ:  ᐊᐧᐁᓀᓐ ᐃᑯ ᐅᐅᒪ ᐅᓐᑌᕆᐅ ᑲᑭᐱᑕᓇᓄᑭᒡ ᐁᑭᐸᑭᑎᓇᑲᓂᐧᐃᒡ ᐅᑕᓄᑭᐧᐃᓂᒃ, ᐃᐃᒪ ᐃᓇᑫ 
ᑲᑭᐊᒋᐧᐃᓂᑲᑌᑭᓐ ᐊᓄᑭᐧᐃᓇᓐ ᑫᒪ ᐁᑭᓀᐱᒋ ᑭᐸᐃᑲᑌᑭᓐ ᐊᓄᑭᐧᐃᑲᒥᑯᓐ ᐁᐧᑲ ᑕᔥ 50 ᑫᒪ ᐊᐧᐊᔑᒣ ᐊᓄᑭᐊᑲᓇᒃ ᐁᐊᓄᑭᐧᐊᐸᓐ ᐧᐁᑎ ᑕᔥ ᐁᑭᐃᔑ 
ᑎᐸᒋᒧᓇᓂᐧᐊᒃ ᐅᑭᒪᐧᐃᓂᒃ ᑲᐅᒋ ᑲᓇᐧᐊᐸᒋᑲᑌᒃ ᐊᓄᑭᐃᐧᐁᐧᐃᓇᓐ ᐅᔑᐱᐃᑲᓐ 1 ᑲᐃᔑ ᑭᑭᓇᐧᐊᒋᐧᐃᓐᒋᑲᑌᒃ.

ᑕᔑᑫᐧᐃᓇᓐ ᑲᐅᒋ ᐧᐃᒋᒋᑲᑌᑭᐣ ᐯᐸᑲᓐ ᑲᐅᒋ ᒪᒪᐧᐃᓄᐧᐊᒡ: ᐱᑯ ᐊᓐᑎ ᑕᔑᑫᐧᐃᓂᒃ ᑲᐃᔑᐸᑎᓇᑭᓐ ᐊᓄᑭᐧᐃᑲᒥᑯᓐ ᑲᑭᐊᓂ ᐊᒋᐧᐃᓭᑭᓐ ᑲᔦ ᑲᑭᓀᐱᒋ 
ᑭᐸᐃᑲᑌᑭᓐ.



ᑲᐅᒋ ᐸᐱᑭᔑᐊᐱᑕᒧᐧᐊᒡ ᓯᑐᔥᑲᒪᑲᑫᐧᐃᓇᓐ:  ᑲᐅᒋᐧᐃᒋᐃᑎᐧᐊᒡ ᐊᓄᑭᐧᐃ ᐱᒥᐧᐃᒋᑫᐧᐃᓇᓐ ᒪᒪᐧᐃᓄᐧᐃᓇᓐ, ᐊᓄᑭᐊᑲᓇᒃ ᒪᒪᐧᐃᓄᐧᐃᓇᓐ, ᐊᓄᑭᐧᐃᓇᓐ 
ᑲᐱᒥᐧᐃᑐᐧᐊᒡ ᑲᔦ ᑲᐅᒋᐅᐧᑭᓄᐧᐊᒡ.

ᐊᓐᑎ ᑫᑭᐅᒋᑌᐱᓇᒪᐸᓐ ᐅᐅᐧᐁ ᑎᓄᐧᐃ ᐧᐃᑐᑲᑫᐧᐃᓐ ᑲᐱᒥᐧᐃᑐᐧᐊᒡ ᑭᑭᓄᔥᑲᒪᑫᐧᐃᓇᓐ ᐧᐃᑐᑲᑫᐧᐃᓐ?

ᑭᔥᐱᓐ ᐅᐅᒪ ᑲᐅᒋ ᐧᐃᑐᑲᐧᐃᐧᑕ ᐊᓐᑕᐧᐁᑕᒧᐧᐊᒡ ᐅᐅᒪ ᒋᐅᒋ ᐧᐃᑐᑲᐧᐊᑲᓂᐧᐃᐧᐊᒡ ᐱᑯ ᐊᓐᑎ ᐧᐁᑎ 26 ᑲᐃᔑᑕᐧᑲᑭᓐ ᐊᓄᑭᐧᐃᑲᒥᑯᓐ ᒥᓯᐧᐁ ᐅᐅᒪ 
ᐅᓐᑌᕆᐅ ᑭᔥᐱᓐ ᑫᔭᐱ ᐧᐃᓇᓇᑐᑭᑫᑕᒪᓐ ᑲᔦ ᐊᐧᐁᓀᓐ ᑫᑭᑲᑲᓄᓇᑎᐸᓐ. ᐅᑯᐧᐁᓂᐧᐊᒃ ᑕᔥ ᑲᐧᐊᐧᐃᓐᑕᒪᑫᐧᐊᒡ ᐃᔑᐊᓄᑭᐧᐊᒃ ᑲᐊᓂ ᐅᔑᐱᐃᑲᑌᑭᓐ 
ᐊᓄᑭᐧᐃᑲᒥᑯᓐ:

ᓴᑦᐯᕆ
ᓱᓭᓐᑦ ᒪᕆ
ᒥᔅᓯᐧᓴᑲ
ᐊᒥᓪᑎᓐ
ᐧᐊᑎᕐᓗ
ᐯᕆ
ᑐᕋᓐᑐ
ᐊᑐᐧᐊ
ᐯᓪᐱᓪ
ᓴᕐᐣᓂᔭ

1-800-387-5656
(416) 326-5656 ᐧᐁᑎ ᑐᕋᓐᑐ

